
102

ИК

102

ИКИК

102

ИКИК
П

Р
А

В
И

Л
А

 Д
Л

Я
 А

В
Т

О
Р

О
В

ИКИКИКИК
Х

Р
О

Н
И

К
А

Хроніка мастацкіх падзей

* * *
28 сакавіка свой 80-гадовы юбілей адзначыў вядомы беларускі мастак, 

акварэліст, педагог Фелікс Гумен. У 1958–1962 гадах Ф. Гумен  вучыўся на 
мастацка-графічным факультэце Віцебскага педінстытута імя С.М. Кірава. 
Яго настаўнікамі з’яўляліся В. Дзежыц, І. Сталяроў, Д. Генеральніцкі,  
А. Гаўрушка, Р. Клікушын. Фелікс Гумен быў першым выпускніком мастацка-
графічнага факультэта, які ў 1962 годзе выканаў сваю дыпломную працу ў 
тэхніцы акварэлі. З 1960 года ён пачаў удзельнічаць у мастацкіх выставах, 
а ў 1967 годзе стаў сябрам Саюза мастакоў СССР.  

З 1965 па 1974 г. Фелікс Гумен выкладаў на мастацка-графічным фа-
культэце ў Віцебскім педагагічным інстытуце імя С.М. Кірава, а з 1998 па 
2002 год праводзіў заняткі па акварэлі на кафедры выяўленчага мастацтва 
Віцебскага дзяржаўнага ўніверсітэта імя П.М. Машэрава. Таленавіты педа-
гог выхаваў не адно пакаленне мастакоў-акварэлістаў, якія сёння працу-
юць у розных краінах свету. Творы мастака знаходзяцца ў Нацыянальным 
мастацкім музеі Рэспублікі Беларусь, фондах Беларускага саюза мастакоў, 
Музеі сучаснага выяўленчага мастацтва ў Мінску, Віцебскім мастацкім 
музеі, Магілёўскім абласным мастацкім музеі імя П.В. Масленікава, 
Полацкай карціннай галерэі, Дырэкцыі мастацкіх выстаў Расіі (г. Масква),  
а таксама ў прыватных калекцыях Беларусі і многіх замежных краін.

Напярэдадні дня нараджэння майстра на мастацка-графічным факуль-
тэце ВДУ імя П.М. Машэрава адкрылася выстава работ Фелікса Гумена. 
У экспазіцыі былі прадстаўлены работы, якія падораны мастаком род-
наму факультэту. Сярод кампазіцый – пейзажы, нацюрморты, партрэты.  
30 сакавіка ў мастацкім музеі горада Віцебска адкрылася другая перса-
нальная выстава Ф. Гумена “Мой родны кут”, на якой рэктар універсітэта, 
прафесар Валянціна Багатырова ўручыла таленавітаму выпускніку нагруд-
ны знак Віцебскага дзяржаўнага ўніверсітэта імя П.М. Машэрава.

* * *
7 красавіка на мастацка-графічным факультэце адкрылася выста-

ва работ студэнтаў, грамадзян Кітайскай Народнай Рэспублікі (куратар  
Р.С. Фядзькоў). У экспазіцыі былі прадстаўлены нацюрморты і копіі твораў 
вядомых майстроў.

.* * *
9 красавіка ў Гарадоцкім раённым краязнаўчым музеі пачала пра-

цава выстава работ выкладчыкаў кафедры выяўленчага мастацтва 
пад назвай “Традыцыі і сучаснасць”, прысвечаная 110-годдзю ВДУ імя 
П.М. Машэрава. Сярод твораў, прадстаўленых у экспазіцыі, – графіка, 
жывапіс, скульптура. У рамках урачыстага адкрыцця адбылася сустрэча 
выкладчыкаў кафедры з прадстаўнікамі адміністрацыі Гарадоцкага рай-
выканкама, на якой былі абмеркаваны пытанні супрацоўніцтва.

* * *
20 красавіка ў выставачнай зале мастацка-графічнага факультэта адбы-

лося адкрыццё выставы вучэбных і творчых работ навучэнцаў мастацкага 
аддзялення Дзіцячай школы мастацтваў № 1 г. Віцебска. У экспазіцыі былі 
прадстаўлены жывапісныя нацюрморты і графічныя кампазіцыі, якія вы-
кананы пад кіраўніцтвам выкладчыкаў А.К. і П.К. Навічэнкаў.

* * *
Студэнты мастацка-графічнага факультэта ВДУ імя П.М. Машэрава 

сталі ўладальнікамі дыпломаў і сертыфікатаў на Міжнародным конкурсе 
фатаграфіі пад назвай “Захаванае. Jpg”. Конкурс быў арганізаваны кафе-
драй дызайну і методыкі прафесійнага навучання Чувашскага дзяржаўнага 
педагагічнага ўніверсітэта імя І.Я. Якаўлева. На суд журы было прадстаўлена 
670 работ 72 аўтараў з 11 навучальных устаноў 7 гарадоў Беларусі і Расіі. Па 
выніках конкурсу студэнт першага курса мастацка-графічнага факультэта 
Павел Зянько заняў 1-е месца ў намінацыі “Атмасфера прыроды”; студэнт-
ка другога курса Наталля Мельнікава адзначана некалькімі дыпломамі 
другой ступені ў намінацыях “Жывёлы”, “Кветкі” і “Макра”. 

* * *
13 мая на вуліцы Чэхава, 11 г. Віцебска (вучэбны корпус № 2) адбыло-

ся адкрыццё мемарыяльнай дошкі (аўтар С. Сотнікаў), прысвечанай вы-
кладчыкам і выпускнікам Віцебскага мастацка-графічнага педагагічнага 
вучылішча і мастацка-графічнага факультэта, якія ў розныя часы працавалі 
ў гэтым будынку і сёння з’яўляюцца гонарам Віцебскай мастацкай школы 
другой паловы ХХ стагоддзя. 

* * *
“Майму Віцебску, маёй Alma mater” – такую назву атрымала выстава 

выпускніка мастацка-графічнага факультэта, а сёння генеральнага дырэк-
тара Нацыянальнага мастацкага музея, заслужанага дзеяча мастацтваў 
Рэспублікі Беларусь, ганаровага прафесара ВДУ імя П.М. Машэрава 
Уладзіміра Пракапцова, адкрыццё якой адбылося 13 мая ў выставачнай 
зале мастацка-графічнага факультэта падчас юбілейных мерапрыемстваў 
да 110-й гадавіны Віцебскага дзяржаўнага ўніверсітэта імя П.М. Машэрава. 
Выстаўка У. Пракапцова прысвечана выкладчыкам і выпускнікам мастацка-
графічнага факультэта розных гадоў. У экспазіцыі творы з калекцыі 
Нацыянальнага мастацкага музея і ўласнай калекцыі  мастака.

Знакавай падзеяй дадзенага мерапрыемства стала перадача маладым 
скульптарам Рыпсіме Геваркян выкананага ёю бронзавага бюста ганарова-
га прафесара В. Пракапцова ў дар ВДУ імя П.М. Машэрава. 

* * *
18 мая ў Міжнародны дзень музеяў у Мастацкай галерэі Нацыянальнага 

Полацкага гісторыка-культурнага музея-запаведніка адбылося ўрачыстае 
адкрыццё выставы жывапісу Уладзіміра Пракапцова  “Мая Беларусь” (кура-
тар М. Цыбульскі). Больш за 100 чалавек прыйшлі павіншаваць Уладзіміра 
Іванавіча з адкрыццём выставы і супрацоўнікаў галерэі з іх прафесійным 
святам. На выставе прадстаўлены жывапісныя творы розных перыядаў 
творчай дзейнасці мастака. У жывапісных працах Уладзіміра Пракапцова, 
прысвечаных Беларусі і вялікім мастакам, паэтам, пісьменнікам, што ў 
розныя часы ўслаўлялі яе, выяўляюцца не толькі вобразна-стылістычныя 
прыярытэты мастака, але і выразна гучыць любоў да яго малой радзімы, 
бацькоўскага дому, духоўных каранёў. У гэтым крыецца адмысловая 
прывабнасць творчасці Уладзіміра Пракапцова – вядомага жывапісца, 
мастацтвазнаўцы і музейнага работніка, які шчыра і глыбока ўсведамляе 
значнасць дадзеных паняццяў ў жыцці і ў мастацтве.Ре

